
тун-у кун фаолИят 

юрИтадИган

кун нафаси

О, ота маконим.
Онажон ўлкам,
Ўзбекистон, жоним тўшай соянгга.
Сендай меҳрибон йўқ,
Сенингдек кўркам.
Римни алишмасман бедапоянгга.

Бир гўша сув бўлса, бир гўша қирлар,
Қанча юртни кўрдим, қанча тақдирлар.
Қайга борсам суяб, бошни тик тут деб,
Тоғларинг ортимдан эргашиб юрар.

Кўрдим сулувларнинг энг фарангларин.
Ё худбинман мен ё бир содда касман мен –
Парижнинг энг гўзал ресторанларин,
Битта тандирингга алишмасман мен.

На гапга кўнайин,
На тил билайин,
Кўздан уйқу қочди, дилдан ҳаловат – 
Уч кунда соғинсам нима қилайин,
Чала қолар бўлди ҳамма саёҳат.

Билдимки, баридан улуғим ўзинг,
Билдимки, яқини шу тупроқ менга.
Баҳорда Бахмалда туғилган қўзинг,
Араб оҳусидан азизроқ менга.

Сен билан ўтган ҳар кун байрам – базм,
Сенсиз бир он қолсам ваҳмим келади.
Сени билганларга қиламан таъзим,
Сени билмасларга раҳмим келади. 

Муҳаммад ЮСУФ,
Ўзбекистон халқ шоири

Иқрор

Мусобақаларнинг би
рин  чи ва иккинчи 
босқичида 5 минг 

нафардан ортиқ аёл ишти
рок этди. Вилоят босқичида 
эса 234 нафар энг шижоатли, 
ғайратли опасингилларимиз 
спортнинг 7 та тури бўйича 
беллашди.

Мусобақа ғолиблари ҳамда 
номинациялар совриндорлари 
тегишли даражадаги кубоклар, 

дипломлар ва совғалар билан 
тақдирланди.

Йилнинг ўтган даврида вилоят 
касаба уюшма ташкилотлари 
бирлашмаси 25 та спорт тадбири 
уюштириб, уларга 10 минг на
фарга яқин киши жалб қилинган.

Шокир МАДАМИНОВ,
Ўзбекистон касаба уюшмалир 

Федерацияси Спорт-соғломлаштириш 
бошқармаси Хоразм вилояти  вакили

тИл  – мИллатнИнг 
 жони  ва  қони

Хоразм
вилояти Спорт

Фототанқид «БИЗ ҲАЁТНИ 
ҚАДРЛАЙМИЗ»  

Хоразм вилояти касаба уюшма ташкилотлари бир-
лашмаси «Спорт – саломатлик гарови» шиори остида 

аёллар ўртасидаги спорт мусобақалари ташкил этди. Ўз тилимизга ўзимизнинг ҳурматсизлигимиз 
ҳақида қанча айтилмади, қанча ёзилмади... Ва, 
яна қанча бонг урилади, буни ҳам ҳеч ким бил-
майди. Аммо эътибор, натижа ҳамон «ноль».

Мана, қандай кунларга етиб келдик, «плов»ни 
севиб, унга «I love you...» деб «севги» изҳор 
қиладиган бўлдик.

Таассуфки, уқмасларга уқтириб бўлмас экан...
Яна бир гап, биз, ёшлар «плов»ни севмаймиз, 

хуш кўрамиз, холос. Шунга ҳам фаросат керак!!! 
Яна бир бор афсус...

Мадинабону НАВРЎЗОВА,
ЎзЖОКУ талабаси

ШУ КУНЛАРГА ҲАМ 
ЕТИБ КЕЛДИКМИ?

Давлатимиз раҳбари Тош
кент шаҳридаги Технопаркда 
ишга туширилган янги корхона-
ларниборибкўрди.

* * *
Президент ШавкатМирзиёев 

Яшнобод туманидаги «Парвоз» 
маҳалласида бўлиб, аҳоли ҳаёти 
билантанишди.

* * *
Президент ШавкатМирзиёев 

23 апрель куни«Ҳудудийэлектр
тармоқлари» акциядорлик жа
миятининг Электр энергиясини 
ҳисобга олишни автоматлашти
риш маркази фаолияти билан
танишди.

* * *
23 апрель куни Ўзбекис

тон  Республикаси Президенти 
 Шавкат Мирзиёев мамлакати
миздаги дипломатик миссия сини 
якунлаётган Тожикистон Респуб
ликасининг Фавқулодда ва мухтор 
элчиси СодиқИмомийниқабул
қилди.

* * *
23 апрель куни хорижий дав

латларнингмамлакатимизгаянги
тайинланган элчилари томони-
данишончёрлиқларинитопши-
ришмаросими бўлиб ўтди.

Ўзбекистон Республикаси Пре
зиденти ШавкатМирзиёев Банг
ладеш Халқ Республикаси элчиси 
Муҳаммад Жаҳонгир Аълам, Че
хия Республикаси элчиси Вацлав 
Йилек, Миср Араб  Рес  п у   бликаси 
элчиси Амира Фаҳмий, Иордания 
Ҳошимийлар Подшоҳлиги элчиси 
Демия Зуҳайр Ҳаддод, Туркия 
 Респ убликаси элчиси Олган Бе
кар, Европа Иттифоқи делегация
 си раҳбари Шарлотт Адриан ва 
Россия Федерацияси элчиси Олег 
Мальгиновдан ишонч ёрлиқла-
риниқабулқилиболди.

* * *
23 апрель куни Тошкент 

шаҳрида Ўзбекистон Республи
каси Олий Мажлиси Сенатининг
ўнтўртинчиялпимажлисибў-
либўтди.

* * *
Ўзбекистон Республикаси 

Президенти ҳузуридаги Страте
гик ва минтақалараро тадқиқот
лар институтида  Фридрих Эберт 
жамғармасининг Марказий Осиё 
бўйича минтақавий ваколатхо
наси раҳбари КристофМорби-
ланучрашув бўлиб ўтди.

* * *
Ўзбекистон Республикаси Пре

зидентининг Афғонистон бўйича 
Махсус вакили Исматулла Эрга-
шев Туркия Респуб ликасининг Ўз
бекистондаги Фавқулодда ва Мух
тор Элчиси Олган Бекар билан
учрашди.

* * *
23 апрель куни Ўзбекис тонга 

«Спутник V» вакцинасининг
дастлабкипартияси келтирилди.

Интернет хабарлари 
асосида тайёрланди

28 апрель – Муҳаммад Юсуф 
таваллуд топган кун 

Тошкент
шаҳри

Келгуси сонларда ўқинг...

Ташриф доирасида 
Жиззах вилояти 
Мирзачўл тумани Га

гарин шаҳрида Космо
навтика музейи очилди.

Делегация таркиби
даги икки марта Совет 
Иттифоқи Қаҳрамони, 
космонавт Владимир 
Жонибеков, Совет Итти
фоқи ва Россия Федера

цияси Қаҳрамони Сергей 
Крикалёв, Россия Федера

цияси Қаҳрамони, космонавт 

Солижон Шарипов, Ю.А.Гагарин 
номли Илмий текшириш институти 
марказий ишлаб чиқариш компания
 си бошқаруви вакилларидан иборат 
делегация аъзолари жаҳоннинг би
ринчи фазогири ҳайкали пойига гул
чамбар қўйишди. 

Таъкидлаш жоизки, 2019 йили Вла
димир Шаманов бошчилигидаги Рос
сия Қаҳрамонлари ассоциацияси де
легацияси таркибида космонавтлар 
– В.Жонибеков, С.Шарипов, Ю.Онуфри
енко Мирзачўлга келишган эди. 

2

ТашрифЖиззахда  космонавтИка
музейИ  очилди

Россия Федерацияси Давлат думасининг Мудофаа қўмитаси 
раиси Владимир Шаманов бошчилигидаги «Россия қаҳра-

монлари ассоциацияси» Бутунроссия жамоат ташкилоти 
делегацияси Ўзбекистонга ташриф буюрди.



2 Ishonch 2021 ЙИЛ 24 апреЛь, ШаНБа 
№ 55 (4495)ДАВР: Тўрақўрғонда янги корхона Тўқликка шўхликми?

Ўзбекистон касаба уюшмалари Фе-
дерациясида фаолият кўрсатаётган 
12-11 қисқа рақамли «Ишонч теле-
фони»га бўлаётган ҳар бир мурожаат 
чуқур, батафсил ўрганилмоқда. Жум-
ладан, самарқандлик хотин-қизлар-
нинг ҳам «Сall-center» орқали кўплаб 
мурожаатлари ҳал этилаётир.

«ГАП»ДАН 
ЧИҚҚАН ГАП...
ёхуд муҳим ишлар ижросига 

панд бераётганлар

Пайариқ туманида яшовчи «Н.Ф» 
(шартли равишда исмишарифини ўз
гартирдик) 1211 қисқа рақамга қўнғи

роқ қилиб, муаммосини баён этади. У қўли 
«калталиги», имкон бўлса битта замонавий 
тикув машинасидан ёрдам кўрсатилишини 
сўрайди.

– Хабар қайд этилганиданоқ кўрсатилган 
манзил сари отландик, – дейди Самарқанд 
вилояти касаба уюшма ташкилотлари бир
лашмаси кенгаши раиси ўринбосари Бекзод 
Ўролбоев. – Вилоят марказидан 60 чақирим 
олисдаги маҳаллада бўлиб, оқсоқол билан 
гаплашдик. У мурожаатчи ва мурожаати маз
мунини эшитгач, ҳайратдан ёқа ушлади.

– Бундай бўлиши мумкин эмас, – деди оқ
соқол. – Улар қишлоқдаги ўзига тўқ оилалар
дан бири. «Темир дафтар»да ҳам «Аёллар 
дафтари»да ҳам турмайди. Англашилмовчи
лик бўлгандиров...

Оқсоқол касаба уюшмалари вакилларини 
бошлаб борган ҳовли қишлоқдаги энг ҳа
шамдор иморатлардан бири экан. Бека би
лан қилинган мулоқотдан сўнг, ҳолат ойдин
лашди.

– Дугоналар билан гапгаштак ўтказамиз, 
– деди у. – Шундай ўтиришлардан бирида 
суҳбат мавзуси «Ишонч телефони»га бориб 
тақалди. Қўнғироқ қилганларга ёрдам кўр
сатилаётганмиш дейишгач, «синаб кўриш» 
учун шу ишга қўл урдим...

Бир марта англашмовчилик бўлганида 
хўбхўб эди. Вилоят касаба уюшмалари ўн
лаб маротаба ана шундай «синаб кўриш» 
учун қилинган қўнғироқлар воқеасига дуч 
келгани ҳақиқат.

Тўқликка шўхлик қилаётганлар муҳим 
ишлар ижросига панд бераётганини бир 
ўйлаб кўришса бўларди. Айни кезда барча 
маҳаллалардаги хонадонларнинг ижтимоий 
аҳволи ойнадай равшанлаштириб олинган. 
Белгиланган режа асосида амалий ишлар қи
линмоқда. Шундай бир шароитда «Тўқ бола 
оч бола билан ўйнамайди, ўйнаса ҳам ҳеч 
нарсани ўйламайди» қабилида иш тутишга 
ҳожат бормикин?!

Нурилла ШАМСИЕВ,
«Ishonch» 

Ходима бу ноҳақликдан ранжиб, 
Таълим ва фан ходимлари касаба 
уюшмаси Яккабоғ тумани кенга

шига мурожаат қилди. Кенгаш раиси 
мурожаатни ўрганиш жараёнида унинг 
асоссиз равишда ишдан бўшатилганини 
аниқлади. Нодира Эшқобилова ўз вази
фасига ишга тикланди. Унга ишсиз юрган 
даври учун 2 миллион 146 минг сўм пул 
маблағи ҳам ундириб берилди...

Таълим ва фан ходимлари касаба 
уюшмаси Яккабоғ тумани кенгаши фа
олиятида бундай мисоллар кўп. Ҳа, ка
сабақўм етакчиси ходимпарвар бўл
ган жойда, албатта, адолат қарор то
пади. Умуман олганда, туман кенгаши 
ишчиходимларнинг манфаатини ҳи
моя қилишда кўпгина ишларни амалга 
оширмоқда. Хусусан, Наврўз байрами 
арафасида 30 нафар ётиб қолган ёки 
пенсияда бўлган меҳнат фахрийси ҳо

лидан хабар олинди. Уларга озиқовқат 
жамланмалари берилди. Яқинда ўқув
чилари «Фан олимпиадалари» ва «Би
лимлар беллашувлари»да, турли спорт 
мусобақаларида ғолибликка эришган 
илғор ўқитувчилар Сурхондарёнинг 
Термиз шаҳрига саёҳатга олиб борилди. 
Шунингдек, мактабгача таълим муас
сасаларининг 45 нафар ходими Бухо
рои шарифни зиёрат қилиб келди. Ўтган 
ҳафта эса туман мактабларида ишлай
диган хўжалик ходимларидан беш на
фари Самарқанд вилоятидаги қадамжо
ларда бўлиб қайтишди.

Тизимда ишлайдиган раҳбар педагог
ларни соғломлаштириш режаси ишлаб 
чиқилган бўлиб, унга кўра жорий йилда 
Яккабоғ туманидан 50 нафар ўқитувчи 
навбати билан бепул дам олади.

– Устозлар январь ойидан бошлаб 
«Қашқадарё соҳили» санаторийсида ўз 

саломатлигини тиклашаётир, – дейди 
тармоқ касаба уюшмаси туман кенгаши 
раиси Алишер Хонназаров. – Танловда 
асосан, уларнинг кўп йиллик самарали 
меҳнатлари ҳисобга олиняпти. Маса
лан, март ойида санаторийда бепул ҳор
диқ чиқарган 68мактаб директори За
мира Лутфуллаеванинг иш стажи 37 йил. 
Ёки 70мактаб раҳбари Умида Ҳақназа
рова 32 йиллик стажга эга. 13ихтисос
лаштирилган мактабинтернати дирек
тори Муҳаббат Нормуродова 39 йилдан 
буён фаолият кўрсатса, 6мактаб раҳ
бари Муҳтарам Мусаева 28 йилдан буён 
ўз ҳаётини таълимга бағишлаб келади. 
Шу кунларда беш нафар педагог сўлим 
«Қашқадарё соҳили»да мароқли ҳордиқ 
чиқаряпти.

Яна бир эътирофли жиҳат, Якка
боғ туманидаги таълим муассасаларида 
 оммавий спорт тарғиботи ишлари бошқа
ларга ўрнак бўлгулик даражада. Ҳар бир 
таълим муассасаси жамоаси белгиланган, 
режалаштирилган спорт тадбирида фаол 
қатнашаётир. Қарор қоғозда қолиб кет
майди. Дастлаб ҳудудий беллашувларда, 
сўнгра туман миқёсида ғолиблар аниқла
нади. Яқинда уюштирилган «Аёллар спар
такиадаси»да туман хотинқизларидан 
420 нафари иштирок этгани ҳам юқори
даги сўзимиз исботидир.

Қашқадарё
вилояти Касаба уюшма ҳаёти

Нодира Эшқобилова 27 йилдан буён Яккабоғ туманидаги 
66-умумтаълим мактабида иш юритувчи котиба вазифасида ишлаб 
келаётган эди. Тўсатдан у ишдан бўшатилди...

ходимлар 
манфаати мудом 

устувор 

Акмал АБДИЕВ, 
«Ishonch»

Сурхондарё
вилояти

Ишчи гуруҳ фаолияти

Луқма

Наманган
вилояти

Тоғли Бойсун туманида олиб 
борилган бу ўрганишлар нати
жасида оилаларда, шунингдек, 

18152 нафар хотинқиз билан улар
нинг муаммолари ечими бўйича 
мулоқотлар ўтказилган. Шу асосда 
 шакллантирилган «Аёллар дафта
ри»га 1821 нафар хотинқизни қий
наётган ижтимоийиқтисодий му
аммога амалий ечим топиш мақ
садида уларнинг 9тоифадаги 
муаммолари киритилган эди.

Айни вақтда бу борада қатор 
ишлар амалга оширилмоқда. Хусу
сан,  «Хўжабулғон» маҳалласида ян
гидан фаолият бошлаган 13мактаб
гача таълим ташкилотига «Аёллар 
дафтари»да рўйхатда турган Фароғат 
Алимова, Матлуба Эсонова, Роҳила 
Турсунова, Зулфия Норматова, Фе
руза Жумаева, Матлуба Мансурова 
ва Муяссар Бозорова доимий ишга 
жойлаштирилди. Эътиборли жиҳати 
шундаки, тумандаги барча маҳалла

ларда «Аёллар дафтари»га киритил
ган хотинқизлардан яна 37 нафари 
муқим иш жойига эга бўлишди. 
Жумладан, «Боғибола» маҳалласи
дан Фароғат Каримова, Наргиза Со
лиева, «Меҳробод» маҳалласидан 
Раъно Имомова, «Ариқусти» маҳал
ласидан Зайнаб Жўрақулова, «Тўда» 
маҳалласидан Холида Раҳмонова
ларнинг бандлиги таъминланди. 75 
нафар хотинқиз тикувчилик, пар
рандачилик, асаларичилик ҳамда 
иссиқхона юритиш бўйича қисқа 
муддатли ўқув курсларида ўқити
либ, сертификатлар берилди. Ҳо
зирги кунда улардан 24 нафари ол
ган кредит маблағларига тикув ма
шинаси ва дастгоҳлар олишиб, иш 
фаолиятларини бошлаб юбориш

ган. Қолган 51 нафар хотинқиз эса 
ўз ҳовлисида асаларичилик, пар
рандачилик ва иссиқхона ташкил 
этди.  214 нафар хотинқизга эса бир 
марталик 980 минг сўм миқдорида 
моддий ёрдам кўрсатилди. 

Ишчи гуруҳнинг аниқлашича, 
туманда 32 нафар хотинқиз ижа
рада яшаб келаётган эди. Улар
нинг ҳар бирига ижара компенса
ция пули сифатида 480 минг сўмдан 
нақд маблағ берилди. «Аёллар даф
тари»да ҳисобда турган 218 нафар 
хотинқизга Бойсун тумани аёллар 
жамғармаси ҳисобидан тикув ма
шиналари, электрпечлар ва жўжа 
очирадиган инкубаторлар тарқа
тилди.

–  Умуман олганда, «Аёллар даф

тари»даги 9 тоифа бўйича кўмакка 
муҳтож аёлларга кўрсатилаётган ёр
дамларнинг асл эгаларига етиб бори
шини ҳам қаттиқ назоратга олганмиз, 
– дейди Бойсун тумани ҳокими ўрин
босари Саодат Жўрақулова. – Бажа
рилаётган ишларга маҳаллаларда 
ташкил этилган «Аёллар маслаҳат 
кенгашлари» ҳам яқиндан ёрдам бе
ришмоқда. Очиғи, «Аёллар дафта
ри»нинг жорий этилиши, аёллар ўр
тасида ишсизликни камайтириб, 
тадбиркорликни ривож лантиришга 
хизмат қилмоқда.

Ўктам ЎТАГАНОВ,
Давлат ва жамоат хизмати ходимлари 

касаба уюшмаси республика 
кенгашининг Сурхондарё вилояти

 бўйича масъул ташкилотчиси

Кўмак ўз эгасига етиб бормоқдами?
Ўзбекистон касаба уюшмалари Федерацияси мутасаддили-
гида хотин-қизларнинг муаммоларини ўрганиш ва ҳал этиш 
борасидаги тизимли ишлар натижасида аёлларнинг аксари-
яти жамиятдаги ўзгаришларни тўла тушуниб етишга, ҳуқуқий 
билимини оширишга интилаётганига гувоҳ бўляпмиз.

АВВАЛ «АЁЛЛАР ДАФТАРИ»ДА ҚАЙД ЭТИЛДИ,
СЎНГ УЛАРГА МЕҲНАТ ДАФТАРЧАСИ оЧИЛДИ

Орзугул РУСТАМОВА, 
«Ishonch» 

Самарқанд
вилояти

1
Гагарин шаҳрида кос

манавтика музейини барпо 
этиш ташаббуси ҳам ушбу 
ташриф чоғида туғилган. 
Шундан сўнг Ўзбекистон 
«Маҳалла» хайрия жамоат 
фонди Мирзачўл тумани бў
линмаси билан Россиядаги 
«Защитники Отечества» 
(«Ватан ҳимоячилари») Вла
димир Шаманов фонди ўр
тасида ҳамкорлик келишуви 
имзоланган эди. 

Маросимда Жиззах ви
лояти ҳокими Э.Солиев, 
Россия делегацияси раҳ
бари В.Шаманов, космо
навтлар В.Жонибеков, 
 С.Шарипов, Мирзачўлдаги 
1умумтаълим мактаби ўқи
тувчиси Л.Кулешова ва бо
шқалар ушбу музей космо
навтика фани тарихини ва 
ютуқларини, жаҳон фалаки
ёти илмига катта ҳисса қўш
ган Мирзо Улуғбек, Абу Рай
ҳон Беруний каби буюк сий
молар илмий мероси билан 
ёшларни таништирувчи 
муҳим илмиймаърифий 
маскан сифатида катта аҳа
миятга эгалигини эътироф 
этишди. 

– Ўзбекистонда Гагарин 
номи билан аталувчи обод 

шаҳар борлиги, бугун бу 
шаҳарда Космонавтика му
зейи очилиши мамлакатда 
илмфан тараққиётига бе
рилаётган катта эътибор
нинг ифодасидир, – дейди 
 В.Шаманов.

Музейнинг барпо этили
шида ушбу делегация раҳ
бари В.Шамановнинг ҳис
саси катта. У Мирзачўлда 
вояга етган, туман марка
зидаги 1умумтаълим мак
табини, сўнгра Чирчиқдаги 
ҳарбий билим юртини би
тирган. 

– Музейдаги космонав
тика ютуқлари, унда Ўзбе
кистоннинг ҳиссасига, буюк 
алломаларнинг фалаккиёт 
илми тараққиётида тутган 
ўрнига бағишланган бўлим
лар, турли экспонатлар ко
инотни ўзлаштириш тўғри
сида бой таассурот қолди
ради, – дейди В.Жонибеков. 

В.Шаманов музейга 
Юрий Гагариннинг бир неча 
суратларини, С.Шарипов 
космосга парвозида олиб 
чиққан ўзбек дўпписини 
совға қилди.

Муқимбой 
ИСМОИЛОВ,
«Ishonch»

Маҳаллалардаги ишсиз аёллар
нинг муаммоларини ҳал этиш, 
бандлигини таъминлаш бора

сида туманда бугунгача бир қатор ижо
бий ишлар амалга оширилди. Ҳудуддаги 
фойдаланилмай турган кўплаб бинолар 

тадбиркорлар томонидан сотиб олиниб, 
ўрнида замонавий корхоналар қад рост
лади. «Runamtex» хорижий корхонаси ана 
шундай ишлаб чиқариш корхоналари си
расига киради. Айни пайтда бу ерда 200 
нафардан зиёд хотинқиз иш билан банд. 

– Турмуш ўртоғим ҳам, ўзим ҳам кўп 
йиллардан буён ишсиз эдик, – дейди Сай
ёра Собирова. – Тўрт нафар фарзандимни 
очиғи амалтақал қилиб вояга етказаёт
ган эдик. Ишчи гуруҳ томонидан маҳал
лада ўтказилган сўровномада ишлаш ис
тагини билдирганимизда, улар бизни 
мана шу янги очилган корхонага ишга 
жойлаштиришди. Бугун ҳар иккимиз ҳам 
ишли бўлдик. Ўз вақтида маошларимизни 
оляпмиз.

Ҳозирда корхонада 50 нафардан зиёд 
Сайёра сингари «Аёллар дафтари»га ки
ритилган фуқаро бандлиги таъминланди. 

 Мазкур корхонага россиялик инвес
торлар томонидан 1,5 миллион доллар 

инвестиция киритилган бўлиб, энг замо
навий тикув дастгоҳлари олиб келиб ўр
натилган. Ҳозирда кўрпатўшак қопла
малари, сочиқлар ва футболкалар ишлаб 
чиқарилмоқда. Тайёр маҳсулотларнинг 
юз фоизи экспортга йўналтирилган. 

Туманда ишлаб чиқаришни кенгайти
риш мақсадида Оқтош шаҳарчасида ки
чик саноат зонаси ташкил этилди. Кор
хона раҳбари янги лойиҳани ишга туши
риш учун ана шу саноат зонасидан бир 
гектар ер сотиб олди. 

– Катта қийматдаги лойиҳамизнинг 
биринчи босқичида россиялик ҳамкор
ларимизга 5 миллион долларлик маҳ
сулот етказиб бериш бўйича шартнома 
имзолаганмиз, – дейди Маҳфуза Гю
мюш. – Ишлаб чиқараётган маҳсулотла
римиз юз фоиз ўзимизда етиштирилган 
пахта толасидан тайёрланган. Матога 
ранг беришда эса кўп йиллик тажри
бага эга қадимий усулларимиздан фой

даланишни йўлга қўйганмиз. Ушбу икки 
босқичли, яъни тикув ва тўқув цехла
ридан иборат янги  лойиҳамиз ишга 
тушса, яна етти юз нафарга яқин маҳал
лий аҳоли иш билан таъминланади. Унга 
асосан «Аёллар дафтари»да турган иш
сиз хотинқизларни ишга жойлашти
ришни режалаштирганмиз. 

Айни пайтда ушбу корхонанинг барча 
ишчилари Агросаноат мажмуи ходим
лари касаба уюшмасининг Тўрақўрғон ту
мани кенгаши томонидан уюшма аъзоли
гига қабул қилиниб, уларга иш жараёнида 
зарур маслаҳатлар ва ёрдамлар бериб 
келинмоқда. Корхонада ишчиларга барча 
шароитлар бор, узоқдан қатнаб ишлай
диганларга эса транспорт воситалари би
риктирилган. 

Ишчи гуруҳнинг ўрганишлари натижасида Тўрақўрғон туманида 
2390 нафар хотин-қиз «Аёллар дафтари»га киритилган.

Жиззахда  
космонавтИка музейИ  

очилди

Аёллар ўз турмуш ўртоқлари ҳақида 
айтган шу каби фикрлар кишини ўйга 
толдиради. Наҳотки, эркакларимиз зим
масидаги масъулиятни тўла англама
япти? Ёки масъулиятни адо этишга им
кон топмаяптими? Нима учун аёлни 
ижтимоий муҳофаза қилиш давлат 
 сиёсати даражасига кўтарилди? Аслида, 
аёлни отаси, акаси, турмуш ўртоғи ҳи
моя қилиши, моддий ва маънавий қўл
лабқувватлаши керак эмасми?

Тўғри, давлат хотинқизларни қўл
лабқувватлаш юзасидан тизимли 
ишларни амалга оширмоқда. Натижада 
кўплаб аёлларнинг иқтисодий аҳволи 
яхшиланмоқда, жамиятдаги мавқеи 
 мустаҳкамланмоқда.

Бироқ... Уйда тинчи бўлмас экан, эр
как ҳам, аёл ҳам ўзини бахтли ҳисоб
лай олмайди. Кўчакўйда, олис қиш
лоқларда оддий одамлар билан гурунг
лашсангиз, турмуш кечириш қийин 
бўлиб бораётганини айтишади. Сабаб
лари билан қизиқсангиз, ўша оиладаги 
эркаклар ишсиз. Яна денг, аёлининг 
топ ган пулини ёки кекса онасининг на
фақасини уялмасдан еб, ичиб ўтирган
лари қанча...

Таҳлил этиб кўрсангиз, отаонасига, 
аёлига боқиманда эркакларнинг акса
рияти 2540 ёшларда. Улар мамлакати
миз мустақилликка эришган даврларда 
510 ёш бўлган ёки шундан кейин туғил
ган. Ўша йиллардаги иқтисодий қийин
чиликлар сабаб одамлар хорижга иш 
излаб кета бошлаган эди. Бунинг оқиба
тида оилалари, фарзандлари қаровсиз, 

тарбиясиз қолди. Эркак ўз ҳолича, аёл 
ўз ҳолича яшашга одатланди. Отанинг 
оиладаги ўрнини ҳис қилмай катта бўл
ган болалар бугун ўзлари оталик мақо
мига эришдилар. Энди улар ҳам тенден
цияни давом эттирмоқда. Ўн саккизга 
тўлган йигитларнинг аксари хорижга ке
тиш тараддудини бош
лайди. Сабаби олий 
маълумот олиш учун 
билимга эга эмас, бу 
аҳволида эса иш йўқ.

Уйдан узоқда яшаш 
кишини қалбан ва маъ
нан ҳам оиласидан 
узоқлаштирди. Шунинг 
учун ҳам қиз боланинг 
калта юбка, йиртиқ 
шим кийиши, ўғил бо
лаларнинг ўнўн икки 
ёшида сигарет ёки нос 
чекиши, ўн беш ёшида 
қўлида спиртли ичим
лик билан юриши ота
лар учун одатий ҳол бўлиб қолди. Мам
лакатимизга хориждан нафақат  валюта, 
балки турли халқларнинг урф одатлари 
ҳам кириб келди. Айрим эркак лар пул 
топсам бўлди, дея онаси, аёли, фар
зандлари олдидаги бошқа бурчларини 
унутди. Айрим аёллар ва фарзандлар эса 
эркакни, отани ҳурмат қилишни ёддан 

чиқарди. Ота ва бола бирга ароқ ичишига 
ажабланмайдиган бўлдик. Қизларимиз 
оталарнинг юзига тик қараб гапиришни 
ўрганди. Фарзандлар отаонадан фақат 
талаб қилишга одатланди. Отаона олди
даги мажбуриятини ҳис қилмай қўйди. 
Оилавий муносабатларнинг дарз кетиши 
сабаб кўпчилик руҳий хотиржамликни 

йўқотди, доимий стресслар одамларни 
нотўғри мушоҳадага, тўғрироғи, мулоҳа
засиз ҳаракатларга ундаяпти. 

– Илгарилари дарвозани кимдир 
тақиллатса, албатта, эркак киши эшик 
очарди. Уйда она ва 5 яшар ўғил бола 
бўлса, ўша болакай эшикка қараши ло
зим бўларди, – дейди меҳнат фахрийси 

Каримбой Собиров. – Ҳозир эса айрим 
эркаклар оилавий муаммоларни ҳал қи
лишни ўз аёлидан талаб қилмоқда, «Аёл 
кишисан, сал йиғисиғи қилсанг ишинг 
битади» дея раҳбарларга рўбарў қўй
моқда. Аёлларимиз эса бақирчақирни 
айни жойига  қўйишяпти ҳам...

Оилавий жанжаллар, ажримлар 
сони кўпаяётганига ҳам 
эркакларнинг оиладаги 
нуфузи тушиб бораётгани 
сабабдир. Айрим эрка
клар моддий таъминотни 
зиммасига олишга қодир 
эмас. Натижада оиланинг 
тизгини аёлнинг қўлига 
ўтиб кетмоқда. Аслида, 
эркак киши ҳам руҳий, 
ҳам жисмоний жиҳатдан 
аёллардан бир неча ба
робар кучли. Шу боис, 
муқаддас динимизда ҳам, 
қадриятларимизда ҳам 
эркаклар елкасига қатор 

 масъулиятлар юкланган.
Бу масъулиятсизликнинг олдини 

олиш мумкинми?
– Бунинг учун ўғил болаларни ғу

рурли, орномусли қилиб тарбияла
шимиз керак, – дейди фахрий педагог 
Қурбонбика Ўрозметова. – Ўғил бола 
отаонасини, опасинглисини қадр

лашни, ҳимоя қилишни ўрганса, катта 
бўлганида уларнинг кўзини намлантир
масликка ҳаракат қилади. Баъзи оталар 
қизи турмушдан ажраб келаётганини, 
енгилелпи ҳаёт кечираётганини номус 
билмаётганидан ачинаман. Мард йигит
лар ҳеч қачон аёлини, опасинглисини 
ўзгалар қўлига қаратиб қўймайди. Ғу
рури бор йигит нафақат оиласи, Ватани 
олдида ҳам ўзини масъул ҳис қилади. 

Яна бир жиҳат шуки, ёшлар Россияда 
қора меҳнат қилишни ягона йўл деб ҳи
соблай бошлаганига анча бўлган. Шунинг 
учун ҳам отаоналар фарзандларини рус 
мактабларида ўқитишга ҳаракат қили
шади. Аксарият болалар фалон соҳа му
тахассиси эмас, мигрант бўлишни орзу 
қиладиган даражага етдик. Мактаб ўқув
чиларига «Яхши ўқи» десангиз, «Нима қи
ламан, яхши ўқиб, барибир Россияга ке
таманку» дейди. Баъзи ёшлар эса «Ўқиб 
бир миллион ойлик олиб юргандан кўра, 
хорижда кўча супуриб 500 доллар топган 
яхши» деган фикрда. 

Оқибатда кейинги йилларда барча 
соҳаларда жадал бошланган ислоҳот
лар самара бермай, депсиниб қолди. Ис
лоҳотларни давом эттирадиган, ишни си
фатли бажарадиган мутахассис анқонинг 
уруғига айланди. Номутахассислар қурган 
уйлару, кўприклар биринкетин қулай 
бошлади. Малакали кадрлар йўқлигидан 

кўплаб соҳалар ҳар қанча маблағ сарф
лангани билан ривожланмаяпти. 

Тўғри, миграциянинг тошдан қаттиқ 
нонини еганлар фарзандининг таълим 
олишига эътибор қаратяпти. «Болам, 
яхши ўқиб, эл корига ярайдиган одам 
бўл» дегувчилар кам эмас. Бироқ, қуруқ 
гап билан ёш авлоднинг муносиб таъ
лимтарбия олишига эришиб бўлмайди. 
Шахсий намуна кўрсатиш, йўлйўриқ 
бериш керак. Ҳозирча эса бу борада 
анча оқсоқмиз.

Назаримизда бу каби муаммоларни 
бартараф қилишнинг ягона йўли эркак
лар учун муносиб иш ўринлари яра
тишдир. Ҳукумат вакиллари фақат хо
рижда ишлаётган врачларгагина эмас, 
мигрантларга ҳам ўша давлатда ола
ётган маоши даражасида иш ва маош 
таклиф қилишлари мақсадга мувофиқ. 
Ёшларимизга хорижий тилларни ўрга
тиш баробарида касбҳунар ўргатишга 
ҳам эътиборни кучайтириш зарур. Илм 
олиш, янги ғояларни амалга татбиқ қи
лиш имкониятларини янада кенгайти
ришга эҳтиёж катта. Нуфузи хориждаги 
турдош корхоналарникидан қолишмай
диган корхоналарни кўпайтириш замон 
талаби. Токи ёшларимиз бирон касб
нинг этагини тутаётганда унинг кела
жаги борлигига ишонч ҳосил қилсин.

«Оилада эркак киши борлигининг 
ўзи бир давлат» дер эди онам. Бу гапнинг 
замирида улкан маъно мужассам. Бу
гун эркакларга ўз уйидан кирибчиқиб 
ишлаш имконияти яратиб берилса, 
оила қўрғонларининг мустаҳкамлиги, 
фарзандларнинг муносиб таълимтар
бия олишлари, эл корига ярайдиган ин
сонлар бўлиб камолга етишлари кафо
латланади. Шунда болалар мигрант бў
лишни эмас, олиму фузало бўлишни 
орзу қила бошлайди. Асосийси, шунда
гина жамият тараққий этади.

Пандемия бошланмасдан олдин ўз-
бекистонлик бир гуруҳ журналист-
лар 10 кун Испанияда бўлган эдик. 
Ўшанда мен неча асрлардан буён 
қад ростлаб турган шаҳар кўчала-
ридаги тарихий бинолар ҳануз асл 
ҳолатида сақланиб турганидан лол 
қолган эдим. XV-XVI асрларда қу-
рилган кўп қаватли уйларда ҳали 
ҳам одамлар яшайди. Уй эгалари 
хоналарнинг ички дизайнларини ўз-
гартириши мумкин, аммо сиртқи 
деворга игнанинг учини ҳам теккиза 
олмайди. Чунки, бунга рухсат йўқ.

Бизда эса бутун бошли бинолар «снос»га 
тушяпти. Масалан, Нукусда ўтган аср
нинг 4050 йилларини эслатувчи бино

лар қолмади ҳисоб. Бузиляпти, ўрнига янги
лари қад ростлаяпти.

Тўғри, замонавий шаҳар ва бинолар қу
риш керак, лекин тарихчи? Уни ўз қўлимиз 
билан ўчирмаяпмизми? 

Туризмни ривожлантириш керак, дей
миз. Қанақасига ривожлантириш мумкин? 
Туристлар замонавий бинони кўриш учун 
келмайдику. Уларга ўзига хос маданий ме
росларимиз, тарихий обидаларимиз қи
зиқку!

Қорақалпоғистонда сайёҳларни кўпроқ 
жалб қилиб турган объектлар – Савицкий 
музейи ва Мўйноқдаги «Кемалар қабрис
тони». «Кемалар қабристони» ҳам бутунлай 
йўқ бўлиб кетиши мумкин эди. Катта раҳ
барларнинг «Занглаган темир матоҳлар бо
шимизга бало бўлди. Дунёга шуларни деб 
шарманда бўляпмиз, уларни йўқ қилиш ке
рак» деган гапларини ўзим ҳам эшитганман 
(«FoxNews» телеканали Мўйноқни дунёдаги 
энг даҳшатли жой, деб атаганидан сўнг шу 
масала кўтарилганди).

Ҳозир Мўйноқда 13 та кема қолган, 2000 
йилларда уларнинг сони 300 тадан ошарди. 
Барчаси металлоломга кетган. 

ИККИДарёОралИғИДагИ
ИККИнчИМИСр

Ўтган асрнинг 40йилларидан бошлаб 
Қорақалпоғистонда кенг кўламли илмий 
ишлар олиб борган машҳур археолог олим 
Сергей Толстов бу заминни «икки дарё ора
лиғидаги иккинчи Миср», деб атаган эди.

Бундай дейишига сабаб, ўша пайт
лар Қорақалпоғистонда 1000 га яқин яхши 
сақланган тарихий обида топилган. Афсуски, 
 қишлоқ хўжалигини ривожлантириш баҳо
насида 700 га яқин обида йўқ бўлиб кетган. 
Шулардан бири машҳур санъатшунос ва ар
хеолог олим Игорь Савицкийни йиғлатган 
Қаватқалъа саройидир.

ҚаДИМИйҚалъа
ҚанДаййЎҚБЎлган?

Ҳозирги Элликқалъа тумани ҳокимлиги 
биноси ўрта асрларнинг бетакрор ёдгор
лиги бўлган катта сарой устига қурилган. 
Бу ҳақда археолог олим Октябрь Доспанов 
шундай дейди:

– 19811982 йилларда Элликқалъа ту
мани маркази Бўстон шаҳри атрофида қа
зишма ишлари олиб борилган эди. Мен 
Игорь Савицкий билан археологик ама
лиётда қатнашаётган эдим. Бу ердан Қа
ватқалъа деб ном берилган ўрта асрларга 
оид бир неча қаср топилди. Улар ўрта аср
ларда бойлар ўзлари учун қурдирган сарой
лар эди. Милодий IXXII асрларда Хоразм 
давлатида бойлар ўзларига ҳашаматли би
нолар барпо эттирган. Демак, подшоҳ са
ройидан ташқари бошқа бойларнинг ҳам 
саройи бўлган. Шундай яхши сақланган ёд
горликлардан бири ҳозирги Элликқалъа ту
мани ҳокимлиги биноси остида қолиб кетди.

Сарой Игорь Савицкийни жуда қизиқти
риб қўяди. Олим Қорақалпоғистон заминидан 
топилаётган археологик ёдгорликлардан чек
сиз ҳайратга тушарди. Қаватқалъа саройида 
навбатдаги қазишма ишларини шахсан ўзи 
олиб боришни мақсад қилиб, биргаликда шу 
жойни суратга тушириб қайтдик.

Сўнг Нукусга келиб, экспедицияга тай
ёргарлик кўрдик. Орадан 34 ой ўтгач, қа
зишма ишларини бошлаш учун белгилаб 
кетган жойимизга борсак, у ерда қурувчи
лар ҳозирги ҳокимлик биноси қурилишини 
бошлаётгани устидан чиқдик. Биз белгилаб 
кетган саройдан номнишон йўқ. Савицкий 
бу даҳшатдан ҳўнграб йиғлаб юборди, кўп 
вақтгача ўзига келолмай юрди.

Ўша пайтларда бошқа ҳудудларда ҳам 
қанчақанча бетакрор ёдгорликлар пахта
зорлар, қишлоқ ва шаҳарчалар ҳисобига 
йўқ бўлиб кетаётган эди. Оқибатда Қорақал
поғистон заминидаги қарийб 1000 та ёдгор
ликдан атиги 300 га яқини қолди, холос.

2000йИллИКТуПрОҚҚалъа...
2018 йил Хўжайлидаги ХII асрга оид Ша

мун Наби эсдалигини тепадагилар буйруғи 
билан «уста»лар бузиб ташлаб, ўрнига янги
сини барпо қилди. Тарихий ёдгорлик бутун
лай йўқ бўлиб кетди. Бу анча шовшувга са
бабчи бўлди.

– Маданий меросни сақлаб қолиш 
 дунёвий муаммо саналади, – дейди тарихчи 
олим Мақсет Қарлибаев. – Қорақалпоғис
тонда маданий ёдгорликларнинг йўқ бўлиб 
кетаётганига биринчи сабаб айрим мутасад
диларнинг соҳани яхши тушунмаслигидир. 
Улар реставрация нима, консервация нима, 
реконструкциячи, буларнинг фарқига бор
майди. Шунинг оқибатида 1000 йиллик ме
росларимиздан айрилмоқдамиз.

– Аянчли воқеалардан яна бири 2012 
йил Элликқалъа туманидаги Тупроққалъа 
ёдгорлигида ўтказилган «Асрлар садоси» 
фестивали пайтида юз бериши мумкин эди, 
– деб эслайди Мақсет Қарлибаев. – Хуллас, 

«Асрлар садоси»га тайёргарлик қизғин кет
моқда эди. Ўша йили март ойида Ўзбекис
тон Фанлар академияси Қорақалпоғистон 
бўлими олимлари томонидан Тупроққалъа
нинг муҳофаза қилинадиган ҳудудлари бел
гилаб берилди. Апрель ойида Тошкентдан 
келган фотографлар билан Туп роққалъадаги 
археологик ёдгорликларнинг 3D суратини 
тасвирга олиб юргандик. Шунда бир гу
руҳ одамларнинг нималарнидир маслаҳат
лашиб турганига гувоҳ бўлдик. Барчаси 
фес тивални ўтказишга мутасадди раҳбар
лар. Қўлларида қандайдир плакат бор. Қи
зиқиб ёнларига борсам, фестивални Туп
роққалъанинг ичида ўтказмоқчи экан. 
Ўзимни тутиб тура олмадим. «Бу режангиз 
мутлақо нотўғри» деб уларнинг муҳокама
сини  буздим. Ҳамма мен томон ўгирилди. 
«Бу муҳофаза қилинадиган ёдгорлик. Қа
зиш ишлари ҳали давом эттирилиши мум
кин. Буни неча минг одам оёғи билан топтаб 
ташласа, ёдгорлик чилпарчин бўладику!? 
Нима учун белгилаб берган ҳужжат бўйича 
иш олиб бормайсиз?», дедим.

Маълум бўлишича, бизнинг ҳужжатимиз 
тегишли жойларга етиб бормаган экан. Қи
зишиб кетганимдан «бу ёдгорлик  ЮНЕСКО 
рўйхатига кирган (кирганкирмаганини ўзим 
ҳам билмайман аслида), ҳозир тўхтатма
сангиз, эртага бирорта чет эллик журналист 
«тадбир 1000 йиллик ёдгорликни нобуд 
қилди» деб хабар тарқатиб юборса, бутун 
дунёга шарманда бўлмаймизми?», деган
дим, ҳамма жим қотиб қолди.

Уларнинг режаси бўйича қалъанинг 
ичига ўтовлар, мода подиумлари, концерт 
саҳналари қурилиши керак эди. 

Тасаввур қилинга, Тупроққалъанинг 
Қуйисарой деган аҳамиятли қисмини техни
калар ёрдамида текислаб юбориб, от чоп
тирмоқчи экан. 

Қисқаси, талашибтортишиб, ёдгорликни 
сақлаб қолдик.

БуМерОСавлОДларга
ҚОлаДИМИ?

Маданий меросимизни сақлаб қолишга 
алоҳида эътибор қаратиляпти, маблағ 
ажратиляпти. Аммо бу ишга жиддий ён
дашиш лозим, яъни маданий мерос объ
ектларини сақлаб қолиш масаласида му
тахассислар билан маслаҳатлашиш керак. 
Аввало, шундай муайян объектни рестав
рация қилиш керакми ёки консервация? 
Балки қазиш ишлари олиб бориш керак
дир? Мана шу масалаларда мутахассислар 
керак. Бунинг учун эса, нафақат ўз тарихи
мизни, балки жаҳон тарихини, ривожланган 
давлатларда бу масалага ёндашув қандай 
эканини яхши биладиган, хуллас, замона
вий илмфан ва ахбороткоммуникация тех
нологияларидан самарали фойдаланишни 
пухта ўзлаштирган муносиб кадрлар керак. 
Борган сари камайиб бораётган маданий 
меросимиз сизу бизнинг давримизда йўқ 
бўлиб кетса, келгуси авлодлар буни асло ке
чирмайди.

Савдога Мирзо Улуғбек номидаги Математика, физика 
фанларига ихтисослаштирилган давлат умумтаълим мак
табинтернатининг 2021 йил 19 апрелдаги 29сонли бу
юртма хатига асосан Самарқанд шаҳри, Саттепо маскани, 
158«А» уйда сақланаётган, 2007 йил ишлаб чиқарилган, 
давлат белгиси 30 847 ААA, техник носоз бўлган «Форд
ланд» русумли автотранспорт воситаси қўйилмоқда.

Бошланғичбаҳоси – 15 036 000 сўм.
аукционсавдоси2021йил25майкунисоат11:00

дабўлибўтади.
Аризалар расмий иш кунлари соат 10:00дан 16:00гача 

қабул қилинади (13:00дан 14:00гача тушлик).
аризаларни қабул қилишнинг охирги муддати: 

2021 йил 24 май куни соат 18:00 гача.
Ушбу автотранспорт воситаси 2021 йил 25 май куни 

сотилмаган тақдирда такрорий савдолар 2021 йил 10 ва 
25 июнькунлари соат 11:00да ўтказилади.

Такрорий аукцион савдосида иштирок этиш учун та
лабгорлардан буюртмаларни қабул қилиш белгиланган 
савдодан бир кун олдин соат 18:00да тўхтатилади.

Савдо ғолибига 10 кун ичида сотувчи билан ол
дисотди шартномаси тузиш мажбурияти юклатилади. 
Талабгорлар автотранспорт воситаси бошланғич баҳо
сининг 10 фоизидан кам бўлмаган миқдорда закалат пу
лини «BEST AUTO AUKSION» МЧЖ Cамарқанд минтақа
вий филиалининг ҳисобрақамига (банк: АТИБ «Ипотека 
банк» Кўксарой филиали, ҳ/р: 20208000700805784002, 
МФО:00262, СТИР:305089257) тўлашлари шарт. 

Савдоўтказиладиганвааризаларқабулқилина-
диган манзил: Самарқанд шаҳри, Кўксарой майдони, 
1уй, 206хона. Тел.: (+99890) 2126001. Электронпо-
чтаманзили: best.samarqand@inbox.uz

Гувоҳнома №547246

Мулоҳаза

Холис назар

Сурхондарё вилояти касаба уюшма ташкилот
лари бирлашмаси жамоаси Агросаноат мажмуи хо
димлари касаба уюшмаси Қизириқ тумани кенгаши 
раиси Муҳаммади Пояновга онаси

ОйтошҲайДарОванинг
вафоти муносабати билан ҳамдардлик билдиради.

Акциядорлик Инновация Тижорат «Ипак Йўли» банки ўз 
балансида турувчи қуйида келтирилган автотранспорт воси
таларини реализацияси юзасидан таклифларни қабул қилади. 

Мурожаатучунтел: (+99878)1406900
Ичкирақам: 1122

№ автомобилтури
(марка)

Ишлабчиқарилган
йили

1 Матиз 2011
2 Кобальт 2013
3 Ласетти 2 2015

«Қишлоқ қурилишинвест»МчЖинжиниринг компанияси
маълумқилади:

«Ishonch» газетасининг 2021 йил 30 мартдаги №4344 (4484) со
нида «Қишлоқ қурилиш инвест» МЧЖ инжиниринг компанияси томо
нидан берилган эълондаги 2021 йилда қишлоқ жойларда янгиланган 
намунавий лойиҳалар бўйича арзон уйжойлар қурилиши учун пу
драт ташкилотларининг танлаш юзасидан тендер савдолари №2021
01 сонли эълондаги  Қорақалпоғистон Республикаси    Мўйноқ тумани 
Дўстлик массиви қуриладиган уйжойлар бекор қилиниб 12лотда  
Амударё тумани Гулзор массивида 5 қаватли 30 хонадонли уйжой 
қурилишини маълум қилади.

* * *
Тошкент шаҳри, Яшнобод тумани, Мўйноқ кўчаси, 135уйда жой

лашган «SPORTMASTER UZ» МЧЖ ХК (СТИР: 307031193) устав фонди 1 
917 473 992 (бир миллиард тўққиз юз ўн етти миллион тўрт юз етмиш 
уч минг тўққиз юз тўқсон икки) сўмдан   1 370 000 000 (бир миллиард 
уч юз етмиш миллион) сўмга камаяётганини маълум қилади.

Кредиторларнинг даъволари Тошкент шаҳри, Яшнобод тумани, 
Мўйноқ кўчаси, 135уй манзилида ёки NSuleymenov@sportmaster.kz 
электрон манзили орқали қабул қилинади.

Эълонлар

Қорақалпоғистон
Республикаси

САВИЦКИЙ 
НЕГА ЙИҒЛАГАН ЭДИ?

Ёхуд маданий меросимизга эътибор ва
эътиборсизлик ҳақида

ЎРНИНГИЗ ҚАЕРДА,

жАНоБИ ЭРКАК?
Ёхуд олим эмас, мигрантликни орзу қилаётган

авлод хусусида аччиқ ҳақиқатлар

Ҳеч қаерда ишламайди...
Кунбўйи телевизор кўриб 

ётаверади...
Тўртинчи фарзандим қиз 

туғилгани учун бизни уйдан 
ҳайдаб юборди...

Россияга ишлаш учун ке-
тиб, қайтиб келмади...

Ичкиликка муккасидан 
кетгани учун ҳаётимиз из-
дан чиқди...

Уйдан узоқда яшаш кишини қалбан ва маънан ҳам ои-
ласидан узоқлаштирди. Шунинг учун ҳам қиз боланинг 
калта юбка, йиртиқ шим кийиши, ўғил болаларнинг 
ўн-ўн икки ёшида сигарет ёки нос чекиши, ўн беш ёшида 
қўлида спиртли ичимлик билан юриши оталар учун ода-
тий ҳол бўлиб қолди. Мамлакатимизга хориждан на-
фақат валюта, балки турли халқларнинг урф-одатлари 
ҳам кириб келди. Айрим эркаклар пул топсам бўлди, дея 
онаси, аёли, фарзандлари олдидаги бошқа бурчларини 
унутди. Айрим аёллар ва фарзандлар эса эркакни, отани 
ҳурмат қилишни ёддан чиқарди. 

Муҳаббат ТЎРАБОЕВА,
«Ishonch»

Есимхон ҚАНОАТОВ, 
«Ishonch»

«BEST AUTO AUKSION»  мчЖ 
Cамарқанд  минтақавий филиали  

бошланғич  баҳоси ошиб  бориш  
тартибида ўтказиладиган  очиқ  

аукцион савдосига  таклиф  этади!

mailto:best.samarqand@inbox.uz

MУАССИС:

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

(71) 256-52-89
Миллий-маънавий 

қадриятлар ва спорт – 
(71) 256-82-79 

Хатлар ва мухбирлар 
билан ишлаш – 
(71) 256-85-43 

Маркетинг ва обуна – 
(71) 256-87-73

Ҳудудлардаги мухбирлар:
Қорақалпоғистон
Республикаси – (+998-99) 889-90-22

Андижон вилояти – (+998-99) 889-90-23

Бухоро вилояти — (+998-99) 889-90-31

Жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

Тошкент  вилояти — (+998-99) 889-98-44

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

Қашқадарё вилояти – (+998-99) 889-90-27

«Ishonch»дан олинган маълумотларда 
манба сифатида газета номи 

кўрсатилиши шарт. 
Муаллифлар фикри таҳриҳрият 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

Бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба,  пайшанба 
ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

«sharq» нашриёт-матбаа акциядорлик 
компанияси босмахонасида чоп  этилди. 

Корхона манзили: 
Буюк Турон кўчаси, 41-уй.

Газета офсет усулида,
A-2 форматида босилди. 

Ҳажми 2 босма табоқ. 
Буюртма Г – 406.

30379  нусхада босилди.
Нашр кўрсаткичи: 133

1  2  3  4  5  6

Таҳририят ҳисобрақами:
 2021 0000 0004 3052 7001,

 ATИБ «Ipoteka bank» 
Яшнобод филиали,
банк коди: 00959, 
СТИр: 201133889, 

oKЭД: 58130

www.ishonch.uz 
сайти орқали Ўзбекистон 

Республикаси Президентининг 
фармон ва қарорлари, энг сўнгги 

янгиликлар, таҳлилий, 
танқидий мақолалар, 

хабарларнинг тўлиқ матни 
билан танишишингиз мумкин.

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира КАРИМОВА, 
Анвар ҚУЛМУРОДОВ

Бош муҳаррир
Ҳусан ЭрМаТОВ

 Темур МАМАЖОНОВ 

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб –

«Ishonch-Доверие»)

(Бош муҳаррир ўринбосари –
 «Ishonch-Доверие» бўйича),

Босишга топшириш вақти – 22:50
Топширилди – 23:00

Баҳоси келишилган нархда

Навбатчи муҳаррир:
С.абдураҳмонов

Мусаҳҳиҳ:
С. Шодиева

Саҳифаловчи:
Ҳ. абдужалилов

Сирожиддин САЙЙИД,
Ўзбекистон халқ шоири

Муҳаммад Юсуф ҳақида устоз Аб
дулла Орипов «У шоир эмас, бир 
япроқ эди... Боғимизга шундай 

қумри бир келди-ю, сайради-кетди» де
ганларида одамга лиқ тўла катта зал бир
дан сув қуйгандай жимиб қолганди. Бу сўз
ларда эътироф, армон, ўкинчу изтироб му
жассам эди.

Муҳаммаджон катта қалбли шоир, айни 
пайтда таъби назми япроқдан ҳам нозик, 
оқкўнгил бир инсон эди. Устоз сифатида 
Абдулла акага ихлоси жуда баланд, Усмон 
Носирни кўп гапириб юрар, энди ўйлаб 
кўрсак «ўзбек Лермонтови»нинг «Баргдай 
узилиб кетсам, унутмас мени боғим» 
сатрлари Муҳаммаджонга, яна неча бир 
ёш кетган ўзбек шоирлари қисматига ҳам 
тааллуқли экан.

У кундалик ҳаётимизга дардли, сами
мий, тиниқ шеърлари билан кириб келди. 
Қисқа вақт ичида қўшиқчиликнинг 
димиқиб кетган 
ҳ а в о с и 
ни тозар
т и р и ш г а 
муваффақ 
бўлди. Йўқ, 
атай қўшиқ 
учун, қўшиқ 
бўлсин деб 
ёзмади, шеър
лари қўшиқдай ў з 
оҳанги, мусиқа си билан туғилгани 
учун ҳам дарҳол халқ суйган, одамларнинг 
кўнглидан тезда жой олган машҳур ашула
ларга айланиб кетди. Унинг қўшиқлари би
лан маддоҳлик, қуруқ қофиябозлик билан 
ўртамиёначиликнинг попуги сал пасайган
дек бўлди. Кейин пайдо бўлган кўчирма
чилар ҳар қанча уриниб, чиранмасинлар, 
барибир, ҳали ҳам Муҳаммаджоннинг 
«Қайинларга айтиб «Қаро кўзим»ни, 
Сибирларда қолган Усмонларинг бор»
ёки «... Ана, юришибди кийганлари зар, 
Қодирийни сотиб шоир бўлганлар, 
Меҳробингдан чиққан чаёнларинг бор» 
сатрларидай жўяли, керакли шеър ё қў
шиқни эплаб айтолганлари йўқ.

Сув ичган дарёлари, гул узган чаманла
рини унутмас, таълим олган, ўрганган, ўр
гатган устозлари шаъниҳурматини ҳамиша 
баланд тутиб юрарди. Бу меҳру эҳтироми 
шеърларига ҳам кўчган эди. 

Шеъри ўзига, ўзи шеърига ўхшаган 
шоир.

Биз Муҳаммад Юсуф ҳақидаги бу 
таърифни кўп бора айтганмиз, яна 
 такрорлашдан тортинмаймиз. Сабаби, ўзи 
савдогар, шеърлари олибсотар шоирлар, 

«шеърбозлар»у тақлидчи
лар ҳозир ҳам сероб. Кийиб 
юрган назмий яктагига разм 
солсангиз – бир енги Тошмат, 
Эшматники бўлиб чиқяпти, 
эни билан этакларини бошқа 
шоирлардан «ўмаргани» ҳам 
шундоққина билиниб туради. 
Муҳаммад Юсуф учун шеъру 
шоирлик умрий қисматга ай
ланган эди. У ҳаётнинг ҳамма 
ҳашамларига эришмоғи мум
кин эди, бироқ ҳаммасидан 
шеърини, виждонини баланд 
қўйди. Шоирлар бор – бир 
умр ору номусини ерга уриб, 
машҳур бўлмоқнинг пайи
дан қувганиқувган, Муҳам
маджон шоншуҳратни тама 
қилмади, шуҳрат унга етишолмай, хун бў
либ изларидан доимо югуриб юрди.

Бизнинг Муҳаммад 
Юсуф би

л а н 
дўстлигимиз бир за

монлар устоз Ғафур Ғуломнинг шеъ
рий фотиҳаси билан дунёга келган «Тош
кент оқшоми» газетасида бошланган эди. 
Турсуной опа, Турсуной Содиқова ке
лиштириб айтганидек, «Андижоннинг бу 
қорамайиз боласи» билан тезда тил топи
шиб кетдик. Феълларимиз бирбиримиз
га мос келгани учунми, бирбировга дил 
очмаган, шеър ўқимаган кунимиз деярли 
йўқ эди. Шоиримизнинг бугунда машҳур, 
«Сайланма» китобларидан кенг ўрин ол
ган кўпгина шеърлари «Оқшом»да ишлаб 
юрган ўша кезларда ёзилганига мен ўзим 
гувоҳ бўлганман. Бирга кечирган йилла
римиз, газетадаги уйғоқ, беҳаловат муҳит, 
чин шеърий паллалару хотираларга мен 
«Оқшом»да кечган оқшомлар» деб 
ном қўйдим. Барча ҳолатлар ўша хотира
ларда батафсил айтилгани, ўқувчиларга 
маълум бўлгани учун ҳозир улар ҳақда 
тўхталиб ўтирмайман.

Энг муҳими – Муҳаммад Юсуфнинг 
асл шоир сифатида камол топишида, 
шакшубҳасиз, «Оқшом»даги ўша оқшом
ларнинг ҳам маълум маънода тарбиявий 

таъсири бўлган. Биз бу азиз даргоҳда сев
дик, севил дик, ўзимизни, кўнг лимизни 

англадик. Туғилган тупроғи
га, Ватанига, қолаверса, она 
шаҳрига айланиб қолган 
Тошкентга нисбатан беғу
бор муҳаббати уни юк
салтирди, вояга етказди. 

Шунинг учун Тошкент
нинг «лойшувоқ боло
хоналаридан» бир умр 
миннатдор яшади.

Яна баҳор келди. 
Шу жозиб кунларда 
бир дардли, мунгли 
хабар ҳаммамизни 

дафъатан қайғуга со
либ қўйди. Шоиримизни дунёга кел

тириб, оқювиб, оқ тараб ўстирган воли
даси Энахон ая ҳам бу ёруғ оламга видо 
айтди. Дўстлар, шоиру адиблар ҳамдард
лик билдирдилар. Бир пайтлар «Онам
йиғлар, онам йиғлар, онам...» деб ёз
ганди шоир ўғил. Она изор ҳам, Мирте
мир домла айтганларидай, энди «йиғлаб 
бўлди». Яратганнинг амрига бўйсунмоқ
дан ўзга чора йўқ. Худо раҳмат қилсин, 
жаннатларнинг ўртасидан жой берсин, 
деймизда...

Яна баҳор келди. Яна Марҳаматдаги 
Қовунчи қишлоғида кўклам ва тирик ликка 
шукроналар айтиб, ариқлар ёқасида қадр
дон ялпизлар оламга бўй кўрсатди. Улар
га суянганича, қорамағиздан келган ёруғ 
юзли бир йигит бизга қараб беозоргина 
жилмайиб турибди: Муҳаммад Юсуфку, 
қадрдонимиз, дўстимиз, шоиримиз...

Ўлса ўзи ўлар,
Сўзи ўлмайди,
Ҳамиша барҳаёт насл шоирлар.
Ҳақиқий шоирнинг қабри бўлмайди,
Юракка кўмилар асл шоирлар.
 

2008йил.

Ўқитувчилик фаолия
тимдаги тажрибамга асос

ланиб айтишим мумкинки, 
қизиқмаган ўқувчини фан
даги теорема, қонун ва фор
мулаларни билишнинг аф
зал жиҳатларига ишонтириш 
мушкул.

Лекин, шубҳасиз, ҳаммага 
ҳаётида физикага оид билим
лар керак бўлади. Айниқса, 
техника ривожланган ҳозирги 
даврда физикадан бехабарлар 
ютқазади, холос. Чунки фақат 
физикани яхши тушунган 
одамгина уйжой, заводлар, 
машина ёки электростанция
ларни лойиҳалаши ва қуриши 
мумкин. Телевизор, автомо
биль, космик аппаратлар, 
ҳатто, энг оддий кийимкечак 
ва овқат маҳсулотларини тай
ёрлаш учун ҳам физикани би
лиш талаб этилади.

Масалан, кўзойнак, теле
скоп, фотоаппарат ва видео
камера сингари қурилма
ларни физик олимлар ёруғ
ликнинг ҳавода ва шишада 
қандай тарқалишини илмий 
нуқтаи назардан ўрганишга
нидан кейин ихтиро қилинган. 
Кема, самолёт ва ҳаво шари 
кабилар ҳам газ ва суюқлик
ларнинг жисмга кўрсатади
ган таъсири қонуниятларини 
пухта ўрганиш асосида яра
тилган.

Физикани билмасдан ту
риб соат, телефон, чангютгич, 
телевизор, музлатгич ва ҳо
казо барча фойдали замона
вий техникани ихтиро қилиб 
бўлмасди. Уларсиз овқат пи
шириш, хонани тозалаш ёки 
мусиқа эшитишни тасаввур 
қила оламизми?!

Бир кун келиб, фарзандин
гиз нега камалак ёй шаклида 
экани, нимага пўкак чўкмасдан 
сув юзида қалқиши, нимага мо
мақалдироқ чақмоқдан анча 
кейин гумбурлаши, нимага 
бармоқни «розетка»га тиқиб 
бўлмаслигини, қор қаердан 
ёғиши каби кўплаб саволларни 
берганида, уларга асосли ва ту
шунарли жавоб беришга тўғри 
келади. Демак, фарзандингиз
нинг ҳафсаласини пир қилмас
лик учун ҳам физикани ўрганиб 
қўяверинг. Умуман олганда, 
олам қандай тузилганини ва та
биат қонунлари қандай ишла
шини билиш бу – жуда қизиқ.

Физикларнинг асрлар да
вомида эришган илмий каш
фиётлари бугун турмушнинг 
исталган жабҳасида акс этиб 
турибди. Бу эса ҳеч бўлмаса 
умумий миқёсдаги асосий та
мойилларни билишни тақозо 
этади.

Юлдуз ЮСУПОВА,
Чилонзор туманидаги 

Мушоҳада

Физикани нега 
ўрганиш керак?

Хотира

 Офтальмология фани дарғаси эди 
Муҳтарам Ҳамидова кўз касалликлари бўйича фан доктори бўлган илк ўзбек аёли эди

Мух,аммад  Юсуф...
Муҳаммад Юсуф...
Муҳаммад Юсуф...
Лабимда қолди
Таронам менинг.
Ҳавода қолди
Қўлим гул узиб.
Энди керакмас
Баҳонам менинг.

Бунчалар қалин
Дунёнинг пўсти.
Буғдойдай хоксор
Бир шоир ўсди.
Ногоҳ бир хабар
Тонгимни тўсди.
Титради олам,
Йиғлади онам:
– Боламнинг дўсти...
– Боламнинг дўсти...

Сенми, шеърият,
Сенми жон қадар!
Дилдаги сўнгги
Томчи қон қадар.
Тупроқдай азиз
Ҳам осмон қадар.
Кўкни ўша кун
Қалдирғоч босди
Хоразмдан то
Андижон қадар.

Ҳаёт – гоҳ бир бахт,
Бир омадгача.
Ё мингта номард
Ё бир мардгача.
Тошкентдан токи
Марҳаматгача,
Кета-кетгунча,
Қиёматгача –
Тераклар, толлар
Қолди бўй чўзиб,
Муҳаммад Юсуф...
Муҳаммад Юсуф...

Куйлари қолди
Тоғу тошида,

Ўйлари қолди
Ой – қуёшида,
Булоқ бошида,
Хирмон бошида,
Ўзбекнинг қора 
Кўзу қошида.
Бир шоир кетди,
Бир шоир ўтди
Бобур ёшида,
Бобур ёшида.

Эй булбулларга
Куй-ғазал, Ватан.
Сен – абад Ватан,
Сен – азал Ватан.
Ким сендан юлди,
Ким – ўсал, Ватан.
Гул, асал Ватан,
Сен юксал, Ватан,
Сен юксал, Ватан,
Ўйлади боланг,
Куйлади боланг,
Эй, гўзал Ватан!
Эй, гўзал Ватан!

Биз уни – ёшу – 
Тупроққа қўйдик.
Тупроқни қош-у
Қабоққа қўйдик.
Тушми, деб аввал
Рўёга йўйдик.
Ўзи суйган шу 
Тупроққа қўйдик
Сўнгги сабр бу,
Сўнгги сафар бу –
Кўпроққа қўйдик,
Кўпроққа қўйдик.

Чирқираб қўнмай
Маконларига – 
Отадин ёдгор
Айвонларига.
Сингиллари ҳам
Райҳонларига.
Армонларига,
Ҳижронларига –

Қўшиб жўнатди
Руҳ, жонларига.
Олиб кетдилар
Қалдирғочлари
Осмонларига,
Осмонларига.

Айланар чархнинг 
Чархпалаклари,
Алмашиб ранг-у
Камалаклари.
Қолди она уй
Сумалаклари,
Мажнунтолларнинг
Жамалаклари.
Нозима қолди,
Мадина қолди –
Капалаклари,
Ҳандалаклари.

Дўст-у ёр йўли
Доим йироғдир.
Гоҳи дийдор-у
Гоҳи фироғдир.
Дилбандларига
Ватан қароғдир.
Чин фарзандлар ҳам
Ўчмас чироғдир.
Ҳозир ҳам балки 
Жим ўйлаётир.
Юртига шаън-у
Шавкатлар ёғдир,
Ё, қодир Оллоҳ,
Тупроқларига
Раҳматлар ёғдир,
Раҳматлар ёғдир.

Эй, булбулларга куй-ғазал, Ватан!..

Қумридил
 

 шоир

ТаҳририяТдан: давлатимиз раҳбарининг алоҳида ташаббуси билан бугун адабиётга кенг эътибор қаратилмоқда. Жумладан, Муҳаммад Юсуф ижоди, унинг маънавий мероси чуқур ўрганилмоқда.
Ўзбекистон Ёзувчилар уюшмаси ҳам қатор ташкилотлар билан ҳамкорликда Ўзбекистон халқ шоири, ватан куйчиси Муҳаммад Юсуф таваллуд куни олдидан унинг ижодини кенг тарғиб қилиш, она 

Ватан, меҳр-оқибат мавзусидаги шеърлари орқали ёш авлод қалбида она юртга муҳаббат туйғуларини янада мустаҳкамлаш мақсадида адабий, маданий-маърифий тадбирлар ўтказмоқда.
Мазкур тадбирлар иштирокчиларда адабиёт, шеъриятга бўлган қизиқиш, шоир ижоди ҳақидаги тасаввурларини бойитиш билан бирга, қалбларида унутилмас таассуротлар қолдираётгани ҳам 

бор гап.

– Бу «ҳукм» 90 ёшни қоралага
нимда ҳам ўз кучида қолаверди, – 
дея кулиб эслаганди, кейинчалик 
бу «тарихий» воқеани.

Сал эсини танигач, метрика
даги сана билан ўзи дунёга келган 
вақт ўртасида камида бир йиллик 
тафовут борлигини аниқлайди. 
Аммо муҳими бу эмас...

Таржимаи ҳолига оид би
тиклар оддийгина:

«Муҳтарам Ҳамидова. 1921 йил-
нинг 10 июнида Бухорода туғилган.

 Офтальмолог. 
1944 йилдан бошлаб Тошкент 

медицина институтида фаолият 
олиб борган. 

Медицина фанлари доктори, 
профессор».

Мана шу қисқагина таржимаи 
ҳолда бир зиёли ўзбек аёли босиб 
ўтган ибратли умр йўли мужас
самлашган.

Туғилган кунини тахминан 
белгилаган масъуллар фикридан 
шубҳаланган қизалоқ кейинчалик 
катта ҳаётда ўз ўрнини топишга, 
ҳар доим ўз фикрига эга бўлишга 
интилди ва шунга эришди.

Тақдир уни 89 ёшида оиласи 
билан Бухородан Тошкентга етак
лаб келди. Етти йиллик мактабни 
битириб, Ўрта Осиё универси
тетининг ишчилар факультетида 
ўқиди. 1939 йили Тошкент дав
лат тиббиёт институтининг даво
лаш факультетига ўқишга кирди 
ва Иккинчи жаҳон уруши тугаши
дан бир йил бурун уни битирди. 
Шушу тиббиёт оламига шўнғиб 
кетди: уч йил аспирантура, айнан 
ўша пайтларда рўзғор юкини ҳам 
елкага олиш, 1951 йили профес
сор П.Ф.Архангельский раҳбар
лигида кўз касалликлари бўйича 
номзодлик иши ҳимояси... 

У 1968 йили Москвада «Одам 
онтогенезида кўриш анализатори
нинг переферик бўғини ҳамда ҳо
миладорлик ва туғруқнинг айрим 
асоратлари пайтида кўриш орга
нининг ҳолати» мавзуида доктор
лик ишини  муваффақиятли ҳимоя 
қилди. Натижада ўзбек аёллари 
орасида кўз касалликлари бўйича 
биринчи фан доктори, 1981 йили 
эса Ўзбекистонда хизмат кўрсатган 
тиббиёт ходими бўлди. Борабора 

Марказий Осиё минтақаси миқё
сида офтальмология фани дарға
ларидан бирига айланди... 

Бугунги кунда Муҳтарам Ҳами
дова деганда кўз ўнгимизда бундан 
бир аср бурунги инқилоб ва янги
ланишлар гирдобида гангиб қолган 
одамлар орасидан отилиб чиқиб, 
илмга интилган ўзбек аёли гавдала
нади. Ўша даврдаги вазиятни эъти
борга олсак, унга осон бўлмаганини 
дилдилдан ҳис этамиз. 

Муҳтарам опа узоқ йиллик 
изланиш лари жараёнида кўз ка
салликларининг долзарб муам
моларига бағиш ланган 2 та йирик 
монография, 120 дан зиёд илмий 
мақола ёзди. 20 йил Тошкент тиб
биёт институтининг даволаш фа
культети Кўз касаллик лари кафед
расини  бошқарди. Шунингдек, 
кўплаб шогирдлар етиштирди. У 
тайёрлаган мутахассислар бугун 
республикамизнинг турли мин
тақаларида халқимизга сидқидил
дан хизмат қилишмоқда.

Ўзбекистон мустақилликка 
эришгач, Муҳтарам Ҳами
дова янада ғайрат билан ишлай 
 бошлади. Жумладан, 1994 йилда 
русчалотинчаўзбекча офтальмо
логик луғатини нашр эттирди. Бу 
тиббиёт соҳаси мутахассислари ва 
талабаларга  катта ёрдам бўлди. 

1996 йилда опанинг «Кўз 
касаллик лари» номли муаллифлик 
китоби ўзбек тилида нашр этилди. 
Орадан ҳеч қанча ўтмай ушбу 
 дарслик айнан унинг ташаб буси 
билан лотин алифбосида нашр
дан чиқарилди. У, аввало,  тала
балар ва ўқитувчиларга қулай

лик туғдирди, иккинчидан, заҳ
маткаш олиманинг она тилимизга 
бўлган чексиз ҳурмати рамзи бў
либ қолди. Китоб 2017 йили Ну
кусда қорақалпоқ тилида ҳам чоп 
этилди.

Оққан дарё – оқаверади.   
Муҳтарам опанинг бобоси За
рифжон махсум Қарши, Бухоро, 
Туркман элида қози вазифасини 
бажарган. «Ёш амир Олимхон 
менинг бобомни отаси ўрнида 
кўриб, ўзига маслаҳатчи қилиб ол
ган», деб гапириб берарди опа. 

Отаси Ҳомидхўжа Шаҳрисабз
 да раислик қилган. Унинг «Бу
хоро тарихи» китоби ҳозир ҳам 
 Москвадаги марказий кутубхо
нада сақланмоқда. Ойиси Адо
латхон оқила, зиёли аёл бўлган. 
Тоғаси Аҳмаджон махсум – шоир.

Муҳтарам Ҳамидованинг тур
муш ўртоғи Қудрат ака ҳам ши
фокор бўлиб, номзодлик диссер
тациясини опадан бир йил олдин 
ёқлаган эди. Эрхотин фарзанд
лари Алишер, Зулфияхон ва Гул
норахонни кўз қорачиғидай 
асраб, чиройли тарбия беришди. 
Зулфия хон онаси изидан борди. 
Илмий ишини  Москвада академик 
Э.Аветисов раҳбарлигида ҳимоя 
қилиб, фан номзоди бўлди.

Энг оғир дамларда ҳам илм би
лан шуғулланишга ўзида куч топа 
олган, бу борадаги кўп йиллик заҳ
матлари эвазига машҳур кўз ши
фокори сифатида элулусга танил
ган Муҳтарам Ҳамидованинг ҳаёт 
йўли ёш қизларимиз учун чинакам 
ибрат мактаби бўла олади.                                                                         

Алишер НАРЗУЛЛО

У Бухорои шариф фарзанди. Паспор-
тида 1921 йил 10 июнда туғилгани 
қайд этилган. Чунки отаси метрика 
олиш учун «ҳужжат» сифатида фар-
зандини ўзи билан қишлоқ советига 
олиб борганида, масъуллар рўпа-
раларида турган қизалоқнинг бўйи, 
кўриниши ва тишларига қараб, шун-
дай қарорга келишган.  

Аксарият ўқувчиларда «Физикани ўрганишдан 
нима фойда, барибир у менга ҳаётда керак бўл-
майди-ку?!» деган фикр бўлади. Бундай хаёлда 
юрган ўсмирга бу фанни нима учун ўрганиш за-
рурлигини қандай тушунтириш мумкин? 

Шеърлари қўшиқдай ўз оҳанги, мусиқаси билан туғилган эди Илм – энг буюк шараф

Архив. 1985 йил.

Архив


